
	Bl.
	Verandering

	7, 8 & 9
	Let op: Data-oordrag via die 'stelselbus' in PC's ondergaan tans 'n transformasie. Daar is steeds baie ou moederborde en SVE's in gebruik en dit sal nog vir die afsienbare toekoms verkoop word. Hierdie rekenaars het steeds 'n 'bus'-ontwerp om data op die moederbord oor te dra. Nuwer rekenaars het na 'n punt-tot-punt kommunikasie konfigurasie oorgeskakel. Hierdie konfigurasie lyk meer meer soos die kabels wat rekenaars aan 'n 'switch' in 'n stertopologie verbind.
'n Bus word 'n bus genoem omdat dit dieselfde doen as 'n bus in 'n stad -  naamlik 'vervoer' wat deur baie dele op die moederbord gedeel word. By hierdie nuwer ontwerp het individuele sub-stelsels (soos die grafikakaart) 'n toegewyde konneksie aan die SVE/geheue. 'n Punt-tot-punt verbinding hoef nie gedeel te word nie. As jy nie deel nie, hoef jy nie te stop en vir ander apparate te wag nie. Dit beteken dat data vinniger en meer effektief oorgedra word, wat help om die rekenaar vinniger te maak.

	34
	Opgradering van die SVE – voeg by: indien die SVE nie by die moederbord pas nie, moet jy 'n nuwe moederbord koop. Jy moet ook nagaan of die hitte-afleier en waaier wat jy gebruik, by die SVE pas – indien nie, sal jy dit terselfdertyd ook moet opgradeer. 

	39
	Vervang:
Die Microsoft Windows reeks bedryfstelsels sluit Windows 95 / 98 / 2000 / XP / Vista en Windows 7 in. 
Vervang:

Bedryfstelsels soos OS X (Apple iPhone), Windows Mobile, Android, Symbian en Linux vir Slimfone, PDA’s en ander draagbare toestelle.
Voeg by:

Die gebruik van meervoudige bedryfstelsels
Mense wil soms Windows en Linux of OSX en Windows op dieselfde rekenaar gebruik.  Hulle gebruik dalk verskillende tools wat net op sekere bedryfstelsels beskikbaar is – of hulle is progammeerders wat programme vir meer as een bedryfstelsel ontwikkel. Daar is twee maniere om dit reg te kry, naamlik:
Dual Boot
Jy kan jou hardeskyf in twee of meer 'skywe' verdeel en dan 'n verskillende bedryfstelsel op elke gedeelte (partition) laai. Wanneer jy jou rekenaar aanskakel, kies jy van watter partisie/gedeelte jy wil selflaai ('boot') en dan gebruik jy daardie bedryfstelsel. Dit beteken dat jy jou rekenaar moet afskakel en weer laat laai wanneer jy tussen bedryfstelsels wil wissel, maar dit laat jou toe om die bedryfstelsel teen sy volle spoed te gebruik. 
Virtualisering
Daar is sagteware (soos VM Ware, Parallelle Desktop of Virtual PC) wat jou toelaat om 'n 'virtuele rekenaar' in die bedryfstelsel wat jy tans gebruik te skep. Jy kan dan enige ander bedryfstelsel op hierdie virtuele rekenaar installeer en dit in 'n venster 'bo-op' jou bedryfstelsel laat uitvoer. Op hierdie manier kan jy tussen bedryfstelsels wissel sonder om eers die rekenaar af te sit en te herlaai, maar die bedryfstelsel in die virtuele masjien is geneig om stadiger uit te voer. Jy kan soveel virtuele masjiene hê as wat jy wil. Jy kan dit selfs gebruik om verskillende weergawes van dieselfde bedryfstelsel te laat uitvoer (bv. Windows 95 & XP bo-op Windows Vista). So kan 'n ontwikkelaar 'n produk toets sonder om verskeie rekenaars te hê.


	42
	Voeg by:

Toekomstige lêerstelsels 
Aangesien die aantal lêers wat mense skep en gebruik bly toeneem, probeer baie nuwe weergawes van bedryfstelsels om soektog-gebaseerde lêerstelsels tot stand te bring. Die algemene idee is dat die gebruiker nie meer lang lêerstrukture (soos jy in gr. 10 geleer het) van lêergidse hoef te skep en in stand hou nie, maar dat die lêerstelsel lêers sal groepeer en daarna soek gebaseer op die inhoud van die lêer, die lêernaam, of nog belangriker, die metadata in die lêer. Nutsprogramme soos Google Desktop ('n gratis mini-soekenjin van Google wat jou rekenaar monitor en 'n indeks maak en jou toelaat om vir allerhande soorte inhoud te soek op slegs jou rekenaar), gee 'n voorsmakie van wat ons hiervan in die toekoms kan verwag. 

	44
	Voeg by lêerattribute: 
Netwerk bedryfstelsels voeg baie meer attribute by 'n lêer. Dit stel administrateurs in staat om toegang tot lêers te beheer: wie die lêer kan sien, lees, skryf, verander, ens.  Dit is een van die redes waarom 'n bediener- gebaseerde netwerk baie beter sekuriteit en beheer as 'n eweknie-netwerk toelaat. 

	51
	Voeg by:  wat die LAN vir die werkplek gedoen het, het die internet vir draagbare rekenaarverwerking (computing on the go) gedoen. Die universele toeganklikeid tot data deur webruimtes, blogs, mikro-blogs,  sosiale netwerke en 'push' tegnologie beteken dat al die voordele van 'n LAN oor alle netwerke te alle tye beskikbaar is. Jy kan jou e-pos kry, waar jy ookal mag wees. Die internet en draagbare kommunikasie (selfoon/3G & kabelloos) kombineer met draagbare rekenaartoestelle (bv. Slimfone, skootrekenaars, netboeke) om dit moontlik te maak. 

	68 / 69
	Skakellyn & ISDN konnektiwiteit – beklemtoon dat dit besig is om verouderd en oorbodig te word.

	108
	Voeg by: Podcasts
Jy kan selfs toegang tot kursusleermateriaal en lesings kry deur podcast-tegnologie te gebruik. Apple se iTunes bied toegang tot ‘iTunes U(niversiteit)’, waar notas, opnames en video's van kursusse wat by baie vooraanstaande universiteite aangebied word (insluitende Harvard en MIT) gratis verkrygbaar is.


